
1 

 

 

O F F I C E  O F  P U B L I C  A F F A I R S  /  E M B A S S Y  O F  T H E  U N I T E D  S T A T E S  O F  A M E R I C A  

 

Str. "Samoilova" Nr.21 1000 Skopje /Telephone (+389) (2) 310 2000, Fax (+389) (2) 310 2499 E-mail: EmbSkoWebM@mt.net.mk    

 
 

Ambasadori viziton Univerzitetin Goce Delçev në Shtip 

 

Ambasadori Wohlers u takua me rektorin Sasha Mitrev dhe 

vizitoi disa nga laboratoritë shkencore në kampusin kryesor të 

Univerzitetit Goce Delçev në Shtip, duke inkuadruar edhe 

hapsirën për deponim të farave dhe mikroskopin e vetëm për 

elektrone në Maqedoni. Pas takimit të tij me administratën e 

universitetit, ambasadori Wohlers bisedoi me më shumë se 100 

studentë nga degë të ndryshme të univerzitetit. Verzioni i 

shkurtuar i fjalimit të sekretarit Hillary Clinton rreth çështjeve 

të rinisë, të mbajtur më herët këtë vit në Tunis, Tunizi ishte 

emituar para fjalimit të ambasadorit. Në fjalimin e tij, 

ambasadori inkurajoi studentët të marrin rol aktiv në krijimin e 

ardhmërisë së lagjeve, qyteteve dhe vendeve të tyre. Sesion i 

shkurtë me pyetje dhe përgjigje pasoi, në të cilin ambasadori Wohlers u përgjigj në pyetje rreth asaj se si 

Ambasada mundëson  diskutim nëpërmjet të programit të Ambasadës për Këshillin e të rijve dhe studime 

jashtë vendit. (photo gallery) 

 

--------------------------------------------------------------------------------------------------------------- 

 

Fjalim i ambasadorit PaulD.Wohlers 

“Roli i rinisë në ndërtimin e ardhmërisë më të mirë,” 
E hënë, 20 nëntor 2012 në Univerzitetin Goce Delçev, Shtip 

 

Dobar den. Mirë dita. Jam i lumtur që jam sot këtu me ju në universitetin Goce Delçev për të biseduar 

rreth çështjeve që i tangojnë njerëzit e ri në ditët e sotme dhe në veçanti në Maqedoni. Unë dua ta 

faleminderoj rektorin Sasha Mitrev për ftesën e tij sot. Ai dhe ky universitet kanë qenë partnerë të 

rëndësishëm të Ambasadës së SHBA për më shumë se disa vjet dhe është një partneritet që ne e çmojmë 

dhe e vlersojmë. Në fakt, ashtu si disa prej jush e dini, këndi ynë amerikan në Shtip ka qenë i vendosur 

këtu në këtë fakultet mirëpo Rektori na ndihmoi që të shpërngulemi në hapsirë të re të mrekullueshme në 

librarinë universitare në qendër të qytetit. Kështuqë, ju faleminderit Z.Rektor. 

 

Mendoj se një pjesë e të qenit i ri është të bindurit e vetëvetes se sa mirë mund të jenë gjërat tjetërkund – 

ne kemi shprehje në anglisht se bari është çdoherë më i gjelbër në anën tjetër të gardhit. Ka të ri nga 

SHBA që nuk e kanë lëshuar asnjëherë vendin e tyre, nuk kanë udhëtuar asnjëherë në Francë, Argjentinë 

ose Australi mirëpo e kanë bindur vetëveten se këto shtete janë vende më të mira në gjithë planetin për të 

jetuar dhe se do të ishin shumë të lumtur nëse jetonin atje. Nga ana tjetër, unë shoh shumë të rij në 

shumë vende të cilët janë të bindur se Shtetet e Bashkuara janë shoqëri e përsosur dhe vend ku ata kishin 

me jetuar dhe punuar. Kur bëheni më të moshuar, ju kuptoni se Franca, Australia dhe Shtetet e 

Bashkuara, si të gjithë shtetet e botës kanë shumë gjëra pozitive por edhe se ka hapsirë për përmirësime 

në disa fusha.  

 

http://www.facebook.com/media/set/?set=a.10151149838187157.447679.119869762156&type=1

Ju arrini në pikën kur kuptoni se nuk ka vend të përsosur dhe atëherë keni zgjedhje – ju mund të 

dëshproheni ose mund të sjellni vendim për të punuar në përmirësimin e shoqërisë suaj. Atëherë duhet të 

vendosni – a do të lëni gjërat ashtu si janë dhe do të prisni për dikë tjetër ti bën ndryshimet, ose ju do të 

bëheni agjent i ndryshimeve dhe përmirësimeve kudo që jeni. Secilit shtet në botë i duhet më shumë nga 

ajo e dyta dhe më pak nga ajo e para dhe këtu është moment ku njerëzit e ri-si ju-mund të jenë iniciues 

për ndryshim.  

 

Të rijtë zakonisht janë idealistë. Kjo është ajo që më pëlqën më së shumti te të rijtë – ju shihni mundësi, 

dhe ju keni shpresa dhe pasion. Të rijtë kanë tendencë që ta shohin botën ashtu si ata mendojnë se duhet 

të jetë dhe ti shohin problemet si pengesa të vogla për të cilët njëri duhet të gjen zgjidhje. Ata shohin 

padrejtësi, ankesa dhe gjëra të cilat nuk funksionojnë dhe atëherë mendojnë “se si mund ta përmirësojmë 

këtë?”Për fat të keq, shumë shpesh njerëzit më të moshuar u thonë njerëzve të ri se ata nuk mund të 

ndryshojnë asgjë dhe se është më mirë që t’i përshtaten sistemit ekzistues. E vetmja gjë që është më e 

keqe se t’ia thuash dikujt këtë është të lejosh të besojë se është ashtu.    

 

 

Të rijtë dekurajohen dhe fillojnë të kërkojnë mundësi tjera kur ata besojnë se status quo nuk mund të 

përmirësohet. Ata fillojnë të mendojnë rreth mënyrave për t’u larguar, duke marrë arsimimin dhe 

pasionin e tyre me vete. Ata fillojnë të mendojnë se ata duhet të shkrihen në sistem ose edhe me keq 

fillojnë të mendojnë të lënë çdo gjë dhe të bëhen pjesë e tregut të zi që zgjërohet kur tregjet dhe punët 

janë rëndë për t’i ngërthyer. 

 

Mirëpo, Maqedonia, si të gjitha shtetet në tërë botën, ka nevojë për idealizmin e rinisë. Asnjë shtet nuk 

mund të përparon nëse njerëzit nuk duan të provojnë për të përmirësuar gjërat. Mospasja e durimit është 

pjesë e të qenit i ri– duke dëshiruar të inkuadrohen dhe shqyrtojnë çështje të mëdha duke mos i shqyrtuar 

të gjitha problemet e vogla nga të cilat varen të mëdhat. Ne kemi nevojë për idealizmin e rinisë rreth 

çështjeve globale, mirëpo ne kemi nevojë për atë idealizëm rreth çështjeve në Maqedoni - -çështjeve në 

Shtip, çështjeve në lagjen dhe rrugën tuaj. 

 

Në fillim të viteve  1980, një sociolog doli me një teori që ne e quajmë Teori të dritareve të thyera. 

Shkurtimisht, kjo teori thotë se mbeturinat në rrugë inkurajojnë njerëzit të hedhin më shumë mbeturina. 

Dikush hedh një qese me mbeturina në rrugë. Së shpejti më shumë qese gjenden të hedhura në rrugë dhe 

në një moment kemi më shumë mbeturina se rrugë. Në kontekstin  e vendit tonë dhe qyteteve e  lagjeve  

tona kjo do të thotë  se ne duhet të kujdesemi në vazhdimësi për ata dhe ti mbajmë të pastërta. Dikush në 

ndonjë moment vjen dhe i shkatërron përpjekjet tona dhe ne mbushemi me urrejtje pas pastrimit pas 

dikujt tjetër edhepse nuk është faji ynë. Jo, nuk janë mbeturinat tona mirëpo rruga është e jona. Ne kemi 

nevojë për idealizmin e të rijve për të na përkujtuar se si duket rruga e pastër. 

 

Unë e di se në gjithë botën, të rijtë janë nën shtypje. Në Shtetet e Bashkuara, në Maqedoni, Spanjë, 

Gjermani dhe Japoni, të rijtë i ndjejnë dhimbjet e krizës finansiare. Ata e ndjejnë ngushtimin sepse nuk 

ka punë të mjaftueshme dhe sepse njerëzit të cilët i kanë humbur kursimet nuk penzionohen. Ata i shohin 

vështërsitë e përpjekeve për planifikim të familjes pa karrierë, ose karrierës pa familje dhe ata ndihen se 

zëri i tyre nuk dëgjohet.  

 

Këto janë problem, mirëpo nuk janë probleme të pazgjidhshme. Dhe të vetmit njerëz që do të sigurojnë 

që problemet e të rijve të dëgjohen, bisedohen, adresohen janë njerëzit e ri si ju.  

Ju mundeni dhe do të bëni ndryshim duke mbetur të dukshëm, të involvuar në komunitetet e juaja dhe 

duke qenë zëra të cilët politikanët nuk mund ti injorojnë duke mos paguar çmim për këtë në zgjedhje. 

Nuk ka vend të përsosur dhe nuk ka vend ku nuk mund të bëhen përmirësimet. Ju jeni ata që kanë pasion 

dhe idealizëm për t’i bërë këto përmirësime. Ju jeni ardhmëria e Maqedonisë kështuqë jetoni jetën tuaj 

me qëllim që ta bëni vendin tuaj, Maqedoninë vend më të mirë për vete dhe për fëmijët tuaj, për të gjithë 

qytetarët e Maqedonisë. 

 

Ju faleminderit.  

 

 
 


